
Uzimanje krvi za postvakcinalni monitoring na brucelozu 

Na g loba lnoj  raz in i  j e 

prepoznato da je podupiranje 

veterinarske službe od interesa 

za javno dobro u svakoj zemlji. 

Razumijevanje i provođenje 

ranog otkrivanja, prevencije i 

kontrole bolesti životinja vodi 

nas prema boljoj zaštiti zdravlja 

ljudi, osobito od zoonoza, te 

omogućuje nesmetanu trgovinu 

ž i v o t i n j ama i  n j ihov im 

proizvodima, što doprinosi 

razvoju ekonomije zemlje. U 

ovome projektu, uz financiranje 

od strane EU, potporu vodeće korisničke institucije i svih 

sudionika, od farmera, lovaca, veterinara praktičara pa 

do veterinarskih službenika u javnim institucijama, 

projektni tim je tijekom 24 mjeseca provodio aktivnosti 

kako bi se kontrola dviju opasnih zaraznih bolesti 

zajedničkih ljudima i životinjama, bruceloze i bjesnoće, 

redovno provodila i unaprijedila,  a svijest javnosti o 

istima podigla na višu razinu. Svjesni smo utjecaja 

globalizacije, klimatskih i promjena u poljoprivredi, te 

zahtjeva potrošača, na sve veće izazove pred 

veterinarskim službama. Prema procjeni epidemiološke 

situacije u BiH i okruženju, utvrđenim rizicima i 

potrebnim resursima, pripremljeni su i Višegodišnji 

planove kontrole ovih dviju bolesti za naredno razdoblje 

2017.-2021./22. Projektni tim se u radu vodio zahtjevima 

kako bi se po pitanju kontrole bruceloze i bjesnoće 

učinilo najviše putem aktivnosti koje su optimalne i 

aktivnosti koje su najbolje izvedive u vrijeme trajanja 

projekta. Kratak pregled svih provedenih aktivnosti dan je 

u ovome katalogu, i vjerujemo da su postignuti rezultati 

čvrsta osnova za održavanje povoljnog statusa zdravlja 

životinja u zemlji kao i za daljnje smjernice u nastavku 

borbe protiv bruceloze i bjesnoće do njihovog konačnog 

iskorjenjivanja u BiH. 

Potpora svih korisnika tijekom trajanja projekta bila je 

izvrsna i kolegijalno poticajna, te se u ime cijelog 

projektnog tima svima iskreno zahvaljujem. 

Sanja Šeparović, dr.vet.med. 

Voditeljica projekta 

U protekle dvije godine u 

sklopu projekta tehničke 

podrške IPA 2012, 

proveden je niz aktivnosti 

na evaluaciji programa 

kontrole bruceloze malih 

preživara i bjesnila kod 

divljih životinja, jačanju 

kapaciteta i saradnje 

između svih karika u 

sistemu kontrole i 

prevencije ove dvije 

bolesti, podizanju svijesti farmera i lovaca o značaju 

provođenja propisanih mjera, te jačanju regionalne 

saradnje. Takođe u sklopu projekta izrađeni su 

dokumenti i informativni materijal, kao i novi višegodišnji 

programi za kontrolu i eradikaciju bruceloze kod malih 

preživara i bjesnila u Bosni i Hercegovini za period od 

narednih pet godina. 

Kroz projekat je održan i niz edukacija, okruglih stolova i 

ekspertskih misija koji su doprinjeli kvalitetnoj razmjeni 

iskustava i informacija vezanih za navedenu 

problematiku. 

Kao Direktor Ureda za veterinarstvo BiH, glavne 

korisničke institucije ovog projekta, koristim ovu priliku 

da se zahvalim Delegaciji EU u BiH na ovoj podršci koja 

će svakako imati dugoročni efekat kroz implementaciju 

mjera iz višegodišnjih planova, ali i zbog stečenih 

iskustava i ostvarene saradnje sa ekspertima tokom 

trajanja projektnih aktivnosti. Nadam se da ćemo i kroz 

naredne IPA projekte imati priliku ostvariti ovakav vid 

podrške. Takođe zahvaljujem se svim ekspertima, kao i 

kolegama u nadležnim tijelima i na terenu koji su dali 

svoj doprinos za uspješnu realizaciji projektnih 

aktivnosti. 

 

 

 

 

Ljubomir Kalaba, dr.vet.med. 

Direktor Ureda/Kancelarije za veterinarstvo BiH  

PODRŠKA EUROPSKE UNIJE VETERINARSKOM SEKTORU U BOSNI I HERCEGOVINI  
 

Tokom procesa pristupanja EU, Bosna i Hercegovina mora usvojiti, implementirati i provoditi cijeli paket 

zakonodavstva EU, uključujući i zakonodavstva u poglavlju 12 (sigurnost hrane, fitosanitarna i veteri-

narska politika) sa više stotina propisa, direktiva i odluka. 

 

Kroz IPA 2007-2012 programe, EU je poticala proces usklađivanja u tim područjima uz tehničku pomoć 

razvoju i provedbi zakona, podršci kontroli i iskorjenjivanju bolesti životinja i nabavci laboratorijske 

opreme za kontrolu hrane, veterinarske i fitosanitarne laboratorije.  

Podrška EU za sektore  poljoprivrede, hrane, veterinarstva te fitosanitarnog sektora u okviru programa IPA 

2007 - 2013 programa iznosi oko 25 miliona eura1.  

Prema izvještaju Europske komisije o napretku u Bosni i Hercegovini za 2016. godinu2, u vezi sa veteri-

narskim pitanjima, Bosna i Hercegovina je nastavila sa kontrolom, prevencijom i iskorjenjivanjem zaraz-

nih bolesti životinja. Provedene su mjere kontrole životinja, uključujući i one protiv bruceloze i tuberku-

loze goveda. BiH je uspješno završila petogodišnji program kontrole i iskorjenjivanja bjesnila, tako da je 

pos-ljednje dvije godine zemlja bez bjesnila. Potrebno je usvojiti nove višegodišnje operativne programe za 

kontrolu i iskorjenjivanje bjesnila i bruceloze za 2016. - 2022. Informacioni sistem za upravljanje obavijes-

tima o bolestima životinja i njihovom izbijanju je potrebno dodatno nadograditi kako bi postao potpuno                            

funkcionalan.Kapaciteti laboratorija su dodatno poboljšani u pogledu opreme, a povećan je i broj akrediti-

ranih laboratorijskih metoda za dijagnostikovanje bolesti životinja. Plan monitoringa rezidua zemlje se i 

dalje provodi. Nedostaci u sistemu identifikacije životinja, registracije i kontrole kretanja, uključujući i 

centralnu bazu podataka, ne dozvoljavaju vlastima efikasno planiranje i provedbu relevantnih zdravstve-

nih mjera za životinje. Potrebno je uspostaviti strateški okvir za upravljanje životinjskim nusproizvodima 

za cijelu zemlju u skladu s acquis-em. 

1) www.europa.ba 

2) www.dei.gov.ba 

OPĆE INFORMACIJE O PROJEKTU  
 

Projekat Tehnička pomoć u koordinaciji Programa kontrole i iskorjenjivanja bolesti životinja u 

Bosni i Hercegovini - Faza III dio je opsežnog programa podrške Europske unije veterinarskom sektoru 

u BiH. Projekat je financiran kroz 2012 Instrument za pretpristupnu pomoc (IPA) za podršku institucijama 

BiH u koordinaciji navedenih programa kontrole i iskorjenjivanja bolesti životinja u oblasti bjesnila i 

bruceloze u iznosu od  EUR 593.530,00.  

Cilj projekta je da se osigura visoki nivo zaštite ljudi i životinja. S tim u vezi, projektni tim i osoblje 

korisničke institucije - Ureda/Kancelarije za veterinarstvo BiH, uz pomoć priznatih regionalnih, europskih 

i svjetskih stručnjaka, usredotočio se na kvalitetne i za korisnike neophodne aktivnosti kojima su se 

postigli i definirani specifični ciljevi projekta: smanjenje rizika po zdravlje ljudi i životinja i prirodu kao 

i povećan ekonomski potencijal u BiH, poboljšanje sposobnosti BiH da pruži tačne statističke podatke o 

divljim životinjama, prema zahtjevima EU, pružanje podrške potpunoj provedbi strategija kontrole i iskor-

jenjivanja bjesnila i bruceloze i sprovođenje vakcinacija protiv bjesnila i bruceloze u skladu sa relevantnim 

smjernicama. 

 

U okviru ovoga projekta, koji je započeo u martu 2015. i provodio se do marta 2017. pružena je tehnička 

pomoć institucijama BiH u koordinaciji programa kontrole i iskorjenjivanja bolesti životinja u oblasti 

bjesnila i bruceloze. Pripremljeni su Višegodišnji plan suzbijanja i iskorjenjivanja bjesnila 2017. - 

2022. i Višegodišnji program kontrole i iskorjenjivanja bruceloze kod malih preživara 2017. - 2021. 

Organizacijom različitih oblika obuke, stručnog usavršavanja, studijskih posjeta i konferencija, 

obuhvaćeni su svi zainteresirani i uključeni u ovu problematiku - od proizvođača/stočara, veterinara do 

inspekcijskih službi, osoblja ministarstava na svim nivoima vlasti u BiH. Sa postignutim rezultatima i 

aktivnostima u jačanju kontrole bolesti životinja upoznata je i šira bh. javnost kroz komunikacijske 

aktivnosti projekta.   

Projekat je razvio i svoj vizualni identitet (logotip) koji je korišten u svim pisanim i promotivnim 

materijalima. Za iste potrebe je razvijen i slogan projekta: Zdravlje životinja za zdravlje ljudi.  

 

Primarni korisnik projekta 

Ured/Kancelarija za veterinarstvo Bosne i Hercegovine sa ostalim relevantnim institucijama: Ministarstvo 

vanjske trgovine i ekonomskih odnosa BiH, Ministarstvo poljoprivrede, vodoprivrede i šumarstva FBIH, 

Ministarstvo poljoprivrede, šumarstva i vodoprivrede Republike Srpske, Odjeljenje za poljoprivredu, 

šumarstvo i vodoprivredu Brčko Distrikta. 

 

Implementator: OPERA S.r.l. Roma – Italy sa partnerom Agriconsulting Europe 

Stado na ispaši, Konjic  

B 
ruceloza, bakterijska bolest uzrokovana bakterijom roda Brucella, spada u red zoonoza i značajan 

je uzročnik reproduktivnih gubitaka kod životinja. Brucelozu obično izaziva bakterija Brucella abor-

tus kod goveda, B. Melitensis ili B. ovis kod malih preživara, B. suis kod svinja i B. canis kod pasa. 

Najčešće posljedice su pobačaji, placentitis, epididimitis i orhitis, mada su zabilježeni i drugi simptomi. 

Najveći uticaj se ogleda u mogućnosti prenosa na ljude i ekonomskim gubicima. 

 

Bruceloza kod goveda (B. abortus), kod ovaca i koza (B. melitensis) te kod svinja (B. suis) su oboljenja koja 

su uvrštena u Zdravstveni kodeks za kopnene životinje Svjetske zdravstvene organizacija za zdravlje živo-

tinja (OIE) i obavezno se prijavljuju OIE (Zdravstveni kodeks za kopnene životinje).  

  

Kod ljudi, bruceloza može biti ozbiljno, pritajeno i ponekad hronično oboljenje koje može da zahvati više 

organa. Najrasprostranjenija bakterija u svijetu koja izaziva brucelozu kod ljudi je Brucella meliten-

sis,biovarovi 1-3, zatim Brucella abortus, biovarovi 1-6, 9 i Brucella suis, biovarovi 1,3 i 4. Rijetki su opisi 

infekcija bakterijama Brucella canis. B. suis biovar 2 i B. maris. Većinu slučajeva izaziva izlaganje za-

raženim životinjama tokom rada ili konzumiranje nepasterizovanih mliječnih proizvoda.  

 

 

BRUCELOZA U BOSNI I HERCEGOVINI (2008.—2016.) 
 
U BiH je zabilježen rast broja slučajeva bruceloze kod sitnih preživara od 2001. godine, sa kulminacijom 

broja oboljelih u 2008. godini kada je bolest utvrđena na 60% teritorije Bosne i Hercegovine.  Operativni 

program za prevenciju bruceloze usvojen je 2009. godine, a vakcinacija sitnih preživara na cijeloj teritoriji 

zemlje počela je 2009. godine. Operativni program za kontrolu bruceloze kod sitnih preživara u Bosni i 

Hercegovini primjenjuje se od 2009. godine. Operativni program je u prvoj godini provođenja obuhvatao 

masovnu vakcinaciju malih preživara, dok je u narednim godinama bila predviđena redovna vakcinacija 

podmlatka i prethodno nevakcinisanih životinja. Predviđeno je da se Operativni program provodi 

kontinuirano tokom 8 godina. Osma godina ističe 2016. godine, koja je ujedno i zadnja godina provođenja 

Operativnog programa nakon čega je neophodna optimizacija istog.   

Tokom 2009. godine, Švedska međunarodna razvojna kooperacija (SIDA) obezbijedila je Uredu/Kancelariji 

za veterinarstvo BiH oko 2,5 miliona eura bespovratnih sredstava za iskorjenjivanje bruceloze. Sredstva su 

iskorištena za pripremu Operativnog programa za vakcinaciju malih preživara (Operativni program za pe-

riod 2009.-2016.g) u periodu od 8 godina i nabavku vakcina (REV 1) za prve dvije godine (2009. i 2010. 

godinu). Vakcinacija malih preživara i dijagnosticiranje bruceloze kod goveda je nastavljeno sve do 2013. 

godine u sklopu Projekta unapređenja informativnih tehnologija (ITAP), koji je takođe finansirala SIDA. 

Evropska unija je finansirala nabavku vakcina za naredni period od 2014.-2016. godine, uključujući 

prateću opremu za naprednu dijagnostiku u relevantnim laboratorijama u BiH, kao i projekat tehničke 

pomoći u koordinaciji programa kontrole i iskorjenjivanja predmetne bolesti.  

Prethodnih godina su postignuti solidni rezultati u smanjenju incidence oboljenja ljudi i životinja. 

Međutim, zabilježen je novi trend povećanja broja novih slučajeva izbijanja bolesti. Problemi sa isporukom 

vakcine u 2014. godini mogli bi biti dio obrazloženja. Takođe, nadležni organi su zabilježili da je došlo do 

smanjenja informisanosti javnosti i predanosti farmera redovnoj vakcinaciji životinja i pravovremenom pri-

javljivanju bolesti.  

 

VIŠEGODIŠNJI PROGRAM KONTROLE I ISKORJENJIVANJA BRUCELOZE 2017.– 2021. 

Tokom prethodnih godina, nadležno tijelo je izradilo procedure i postupke koji omogućavaju provođenje 

redovnih godišnjih kampanja vakcinacije protiv bruceloze. Dosad je postignut solidan napredak. Međutim, 

bilo je neophodno uraditi ocjenu važećeg programa kako bi se utvrdilo da li su provedene mjere kontrole 

bile u skladu sa Operativnim programom za period 2009-2016. godina, planiranom organizacijom, te da li 

su bile djelotvorne i prikladne za postizanje zacrtanih ciljeva. Trebalo je dati ocjenu o tome da li prethodno 

prikupljeni epidemiološki podaci, znanje i iskustvo u provođenju Operativnog programa mogu biti djelot-

vorno iskorišteni za postavljanje ciljeva i zadataka novog programa, tj.Višegodišnjeg programa za kontrolu 

i iskorjenjivanje bruceloze za naredni period (2017-2021). 

Svrha predmetnog Višegodišnjeg programa kontrole i iskorjenjivanja bruceloze u BiH je da služi kao alat 

za Kancelariju za veterinarstvo BiH, nadležna tijela u zemlji u oblasti zaštite zdravlja životinja i ostala rele-

vantna tijela na svim nivoima vlasti, prilikom utvrđivanja situacije vezano za zaštitu zdravljа životinja u 

zemlji, definisanja prioriteta, ciljeva i očekivanih rezultata programa kontrole bruceloze, te davanja smjer-

nica za njegovo djelotvorno provođenje.   

Predloženi Višegodišnji program za period 2017.-2021. je zasnovan na razradi različitih poznatih principa 

kontrole, analizi trenutne epidemiološke situacije u zemlji i regiji, iskustvu i dostignućima proisteklim iz 

provođenja Operativnog programa za period 2009-2016. godine, trenutnom statusu sistema identifikacije i 

registracije životinja u BiH, tačnosti baza podataka vezano za prijavu kretanja životinja i raspoloživosti 

resursa.  

Glavne odrednice predloženog Višegodišnjeg programa za rezdoblje 2017. – 2021. su:  

 Vakcinaciju treba nastaviti;  

 Kontinuirano koristiti vakcinu REV1 za intraokularnu aplikaciju;  

 Program vakcinacije je sljedeći:  

   1. godina provođenja (2017) – masovna vakcinacija; naredne godine 2018-2021, zavisno  

  od toga da li je bilo moguće završiti masovnu vakcinaciju tokom 2017. godine – vakcinacija 

  novonabavljenih i svih nevakcinisanih životinja u prethodnim godinama; ili  

  Nastavak važeće obavezne vakcinacije novonabavljenih i pooštrena vakcinacija odraslih   

  životinja koje nisu bile vakcinisane u prethodnom periodu (bez potrebe provođenja prethodnog 

  testa); 

 Sljedeću reviziju Višegodišnjeg programa iskorjenjivanja bruceloze treba uraditi nakon dvije 

godine provođenja, što znači prije februara 2019. godine za period 2017-2018; 

 Nakon provedene evaluacije implementacije programa treba biti donijeta odluka o nastavku ili 

evantualnim izmjenama načina kontrole bruceloze u sljedećem dvogodišnjem razdoblju u skladu 

sa navedenim prijedlozima iz ovog programa; 

 Neophodno je da na raspolaganju postoji dovoljan broj doza vakcine, i to najkasnije do januara 

svake godine kako bi bile spremne za distribuciju veterinarskim organizacijama koje su uključene 

u program vakcinacije; 

 Neophodno je obezbijediti što je moguće više finansijskih i drugih resursa kako bi se uspostavila i 

osigurala potpuno operativna baza podataka o obilježavanju i registraciji životinja;  

 Neophodno je preuzeti relevantne zakonske propise EU u domaću regulativu i redovno ih ažurira-

ti; 

 Ukoliko su potrebna bilo kakva odstupanja od mjera propisanih domaćim zakonima, treba ih 

predvidjeti i jasno definisati zakonima (tj. obavezna vakcinacija nevakcinisanih životinja u stadi-

ma uz izuzetak onih koje su namijenjene direktnom klanju); 

 Definicija slučaja (pozitivan, zaražen, žarište) treba biti jasna;  

 Svaki pozitivni slučaj ispitati epidemiološki, uključujući eventualna imanja sa kojima je ostvaren 

kontakt, i iznijeti zaključak; 

 Izraditi kompjuterizovan informativni sistem za upravljanje podacima i podršku programskim 

mjerama i donošenju odluka; 

 Održavati i pojačati program službenih kontrola nad delegiranim aktivnostima od strane relevant-

nog upravnog tijela; 

 Kontinuirano održavati komunikaciju i informisanje zainteresovanih partnera. 

IZRAĐENE ANALIZE, STUDIJE I IZVJEŠTAJI  

- Analiza ciljane populacije i uslovi koji utiču na programe iskorjenjivanja bruceloze  

- Prvi izvještaj o programu vakcinacija protiv bruceloze u susjednim zemljama  

- Revidirani plan vakcinacije i nadzora na brucelozu  

- Izvještaj o pojavi i stanju bruceloze u skladu sa EU/OIE zahtjevima  

- Godišnji izvještaj nakon vakcinisanja protiv bruceloze za 2015. i 2016.  

- Izvještaj nakon provedene vakcinacije protiv bruceloze  

- Epidemiološko istraživanje sumnje /potvrđenog slučaja bruceloze – Upitnik  

- Izvještaj o mogućnosti korištenja alternativnih laboratorijskih testova za kontrolu učinkovitosti vakcinac-

ije na brucelozu 

- Procedura za provođenje istraživanja u slučaju slabe pokrivenosti vakcinacijom  

- Višegodišnji program kontrole i iskorjenjivanja bruceloze 2017.—2021.  

- Operativni plan provođenja kontrole i iskorjenjivanja bruceloze 

- Izvještaj o rezultatima provođenja postvakcionalnog monitoringa  

- Revidirani planovi i protokoli za nadzor bruceloze  

- Evaluacija postojeće strategije kontrole bruceloze  

Laboratorijska dijagnostika bruceloze-serumi  

TERENSKE POSJETE  

Terenska posjeta sa ciljem prikupljanja ključnih podatka i indikatora o kontroli bruceloze 

(26.08.2015.—11.09.2015.) 

Terenska kontrola postvakcinalnog monitoringa 

malih preživara u 2015. provedena je u razdoblju 

26.08.-11.09.2015. U sastavu tima za kontrolu 

su bili jedan član projektnog tima i jedan 

predstavnik Ureda/Kancelarije za veterinarstvo. 

Kontrola je provedena na ukupno 41 lokaciji u 

oba entiteta i to na 25 imanja, 12 veterinarskih 

organizacija, dva zajednička pašnjaka i u jednoj 

instituciji. Provedeno je uzorkovanje 256 životinja 

sa 25 imanja. Također su prikupljeni i prijedlozi, 

primjedbe od strane vlasnika životinja i 

veterinara koji sudjelju u provođenju Operativnog 

programa.  

Dio programa kontrole bruceloze predviđa i pro-

gram vakcinacije u cilju iskorjenjivanja bolesti, 

kojim bi se postigao status – stado/regija/zemlja 

slobodna od bruceloze. Nalazi ove terenske posjete ukazuju na činjenicu da dio vlasnika ne želi vakcinisati 

svoje životinje iako je aktivnost za njih besplatna, što ukazuje na nedovoljnu informiranost. Osim toga, 

veterinarske organizacije dobijaju manju količinu doza vakcina nego što naručuju kao minimalno po-

trebnu da bi se moglo vakcinisati sav podmladak, u skladu sa važećim propisom. Na područjima pojedinih 

opština u BiH postoje cijela stada nevakcinisanih životinja. Na terenu među stočarima je također prisutna 

i negativna propaganda o tome da vakcinacijom dolazi do zaraze stoke.  

 

Vezano za kontrolu bruceloze, sve farme koje drže goveda, ovce i koze moraju biti registrirane i životinje 

trajno označene u skladu sa relevantnim propisima. Načini označavanja vakcinisanih životinja, također su 

propisani. Potreba za jedinstvenim modelom identifikacije i registracije životinja u BiH je prethodno 

uspostavljena i prihvaćena, ali još nije u potpunosti primijenjena. Poteškoće se pojavljuju zbog ekstenzi-

vnog držanja životinja, nomadskog stočarenja i ograničenih administrativnih kapaciteta. 

Na terenu je utvrđen nedostatak označavanja svih životinja na imanju, neprijavljivanje kretanja životinja i 

uopšteno neupućenost u razloge provođenja mjera i važnost prijavljivanja pobačaja. Uočeno je da značajan 

broj životinja koje su bile predmet kontrole, uključujući i goveda, nema ušne markice. Prema izjavama 

vlasnika i veterinara, ušne markice za male preživare su neodgovarajućeg oblika i kvalitete, otpadaju ili ih 

životinje međusobno lako trgaju, izazivaju infekcije ušne školjke. 

STUDIJSKO PUTOVANJE  

Posjeta Agenciji za hranu, ekologiju i zaštitu zdravlja i bezbjednost na radu Republike Francuske 

(ANSES), (oktobar 2016.)  

Agencija za hranu, ekologiju i zaštitu zdravlja i bezbjednost na radu Francuske (ANSES) je samostalna 

naučna institucija, čiji je glavni zadatak procjena zdravstvenih rizika na osnovu kojih javni organi donose  

odluke. Agencija ima mrežu od 11 referentnih i istraživačkih laboratorija širom Francuske, u blizini 

predmetnih sektora.  Rad ovih laboratorija se odvija u tri osnovne oblasti:  zdravlje i blagostanje životinja,  

bezbjednost hrane (hemijska i biološka) i zdravlje bilja.  

Svrha studijske posjete je obilazak država članica koje uspješno realizuju program Europske unije za 

iskorjenjivanje bruceloze. Posjeta je omogućila zvaničnicima iz veterinarskih službi Bosne i Hercegovine, 

na čelu sa Uredom/Kancelarijom za veterinarstvo, da vide kako se programi suzbijanja bolesti razrađuju, 

realizuju, prate i kontrolišu. Sa ciljem boljeg razumijevanja, delegacija BiH je kratko predstavila stanje i 

aktuelnu politiku BiH u oblasti bruceloze. Posebno sadržajna diskusija između tima iz BiH i kolega iz 

ANSES-a vođena je na temu strategija za suzbijanje i iskorjenjivanje bruceloze kod goveda i malih 

preživara u Francuskoj. Tokom studijske posjete, učesnici su stekli praktična iskustva u pogledu načina 

na koji nadležni organi Francuske primjenjuju mjere kontrole zdravlja životinja i osnovna načela kontrole, 

praćenja i iskorjenjivanja bruceloze. 

BJESNILO  

Mamak za oralnu vakcinaciju lisica, pločica sa blisterom vakcine protiv bjesnila  

B 
jesnilo je virusno oboljenje centralnog nervnog sistema životinja i ljudi. Primarno, to je bolest divljih 

i domaćih životinja koja se na čovjeka prenosi direktnim kontaktom sa zaraženom životinjom 

(najčešće ujedom). Bolest je uvijek smrtonosna. Prema podacima Svjetske zdravstvene organizacije 

(WHO), godišnje, više od 55.000 ljudi zaraženih bjesnilom izgubi život.  

 

BJESNILO U BOSNI I HERCEGOVINI 

 

Epidemiološke analize potvrdile su da je rezervoar uzročnika bjesnila u BiH populacija lisica, koja, stoga, 

predstavlja stalan rizik od prenošenja bolesti na ljude, bilo direktno ili putem domaćih mesojeda.  

Pored konvencionalnih mjera suzbijanja i iskorjenjivanja bjesnila kod kućnih ljubimaca (obavezna 

vakcinacija pasa, preporučena vakcinacija mačaka), sa ciljem suzbijanja i iskorjenjivanja bjesnila  kod 

divljih životinja, Ured/Kancelarija za veterinarstvo BiH je, uz podršku Europske unije, uvela oralnu 

vakcinaciju lisica protiv bjesnila u jesen 2011. godine. 

Oralna vakcinacija divljih životinja sprovodi se na osnovu strateškog programa kontrole, praćenja i iskor-

jenjivanja bjesnila koji  je predvidio primjenu oralne vakcinacije lisica i drugih divljih mesojeda dva puta 

godišnje, u jesen i u proljeće, u skladu sa europskim i svjetskim standardima. Dugoročni cilj programa je 

da se bolest u potpunosti iskorijeni u BiH i da se održi status zemlje slobodne od bjesnila.  

Broj slučajeva bjesnila u BiH tokom protekle decenije i prije početka oralne vakcinacije 2011. godine 

vremenom se smanjivao:  od 83 slučaja 2008, 6 slučajeva 2012, a 2013. godine nije zabilježen nijedan 

slučaj. Samo je jedan slučaj bjesnila prijavljen 2014. godine, a nijedan 2015. i u prvom kvartalu 2016. 

godine.  

Projektni tim je pripremio Višegodišnji plan suzbijanja i iskorjenjivanja bjesnila 2017. - 2022. koji je 

zacrtao  tri ključna perioda sa ciljevima iz mape puta:   

 

Kratkoročni period - od 2017. do 2018. godine 

Cilj je smanjiti broj slučajeva bjesnila putem mjera progresivnog suzbijanja i iskorjenjivanja, 

uključujući oralnu vakcinaciju lisica u cijeloj zemlji. Težište ovih aktivnosti biće na stalnom 

unapređenju praćenja i nadzora nakon vakcinacije, kao i primjeni preventivnih mjera protiv 

ponovnog uvođenja bjesnila u oblastima koje su čiste od bolesti;  

 

Srednjoročni period - od 2018. do 2020. godine 

     Cilj je smanjiti broj slučajeva bjesnila putem mjera progresivnog suzbijanja i iskorjenjivanja,   

     uključujući oralnu vakcinaciju lisica u pograničnom pojasu.  

Težište ovih aktivnosti biće na kontinuiranom praćenju zona u kojima je izvršena vakcinacija, 

programu nadzora cijele zemlje i primjeni preventivnih mjera protiv ponovnog uvođenja 

bjesnila u oblasti koje su čiste od bolesti, kao i pripravnost za saniranje žarišta i hitnu 

vakcinaciju;  

 

Dugoročni period - od 2020. godine 

Cilj je iskorjenjivanje bjesnila u BiH i održavanje čistog statusa putem svih mjera suzbijanja 

bolesti, uključujući hitnu vakcinaciju u slučaju pojave žarišta i unapređenje programa 

nadzora. Težište aktivnosti biće na boljem shvatanju dinamike prenošenja bolesti i uloge 

različitih divljih životinja, kao i načinima prevencije uvođenja bolesti u oblasti koje su čiste od 

bolesti. Tu spada i izrada proaktivnih programa nadzora i planova pripravnosti za vanredne 

situacije. U ovoj fazi, Ured/Kancelarija za veterinarstvo BiH treba da bude spremna da 

proglasi status zemlje slobodne od bolesti u skladu sa preporukama OIE-a. 

 

IZRAĐENE ANALIZE, STUDIJE I IZVJEŠTAJI  

- Praćenje / Dokumentovana procjena o kvaliteti mamaca prije početka kampanje Proljeće 2015. 

- Bjesnilo – Situacija u BIH i u susjednim zemljama/regionu  

- Priručnik za monitoring OVC  

- Izvještaji nakon vakcinacije protiv bjesnila Proljeće 2015. 

- Priručnik/ smjernice o koordinaciji aktivnosti iz ugovora  o vakcinaciji  

- Analiza ciljane populacije i uslovi koji utiču na programe iskorjenjivanja bjesnila i bruceloze  

- Prvi izvještaj o programu vakcinacija protiv obje bolesti u susjednim zemljama  

- Praćenje / Dokumentovana procjena o kvaliteti mamaca prije početka kampanje Jesen 2015. 

- Plan prikupljanja uzoraka nakon vakcinacije protiv bjesnila  

- Izvještaji nakon vakcinacije protiv bjesnila kampanja Jesen 2015. 

- Evaluacija rezultata post vakcinacinalnog monitoringa bjesnila, godina 2015.  

- Izvještaj o učinkovitosti kampanja oralnog vakcinisanja – godina 2015.  

- Revidirani Planovi i Protokoli nadzora bjesnila  

- Monitoring/Dokumentovani izvještaj procjene kvalitete mamaca prije početka kampanje Proljeće 2016.  

- Prvi nacrt Višegodišnjeg programa kontrole i iskorjenjivanja bjesnila  

- Drugi nacrt Višegodišnjeg programa kontrole i iskorjenjivanja bjesnila  

- Proljeće 2016 – Izvještaji nakon vakcinacije protiv bjesnila planiranja i obavljanja manuelne distribucije 

oralne vakcine protiv bjesnila, geo-pozicioniranja mamak vakcina pomoću GPS uređaja, praćenja efikas-

nosti vakcine i konzumiranja od strane ciljne populacije  

- Strategija iskorjenjivanja bjesnila  i višegodišnji program iskorjenjivanja  

- Monitoring/Dokumentovani Izvještaj procjene kvalitete mamaca prije početka kampanje Jesen 2016.  

 

KONTROLE NA TERENU  

Kontrolu na terenu su proveli epidemiološki stručnjak 

Ureda/Kancelarije za veterinarstvo BiH i ekspert pro-

jektnog tima u međunarodnoj zračnoj luci Mostar u de-

cembru 2016. Kompanija JAT Privredna avijacija, part-

ner u konzorciju IDT Bilogika iz Njemačke, bio je odgo-

voran za provedbu kampanje oralne vakcinacije u jesen 

2016. i proljeće 2017. godine. 

Kako bi se upoznali sa trenutnim stanjem u procesu 

distribucije, izvršen je uvid u podatke koji se ažuriraju 

na dnevnoj i sedmičnoj osnovi a obuhvataju, između 

ostalog, i plan vakcinacije / ruta leta za taj dan, 

funkcionalnost opreme za distribuciju vakcine, od-

ržavanje hladnog lanca sa evidencijom temperature i 

temperaturnih lista, vremenske prilike tokom dana vakcinacije, kao i prognozu za sljedećih 3-5 dana, GPS 

zapisa podataka, podatke o manipulaciji i skladištenju vakcine vraćene na kraju predhodnog leta, itd. 

Ovakva kontrola na terenu potvrđuje da je provođenje oralne vakcinacije protiv bjesnila u skladu s do-

brom praksom vakcinacije u vezi sa manipulacijama vakcina i rukovanjem, te u skladu s administra-

tivnim odredbama ugovora. 

 

STUDIJSKO PUTOVANJE 
 
Institute Zooprofilattico delle Venezie, Padova, Italija (novembar 2015.)  

 
Predstavnici bosanskohercegovačkih nadležnih institucija u veterinarskom sektoru, predvođeni  Uredom/

Kancelarijom za veterinarstvo BiH, bili su gosti Institute Zooprofilattico delle Venezie (IZSVe) Legrano, 

Padova.  

IZSVe je zdravstvena ustanova koja provodi prevenciju, istraživanja i pruža usluge u području zdravlja 

životinja (domaćih i divljih), zoonoza, sigurnosti hrane i zaštite okoline.  

Tokom posjete, učesnici su imali jedinstvenu priliku da steknu praktična iskustva o mjerama koje se tiču 

zdravlja životinja kao i o dijagnostičkim metodama za kontrolu, praćenje i iskorjenjivanje bjesnila među 

divljim životinjama kojima upravlja Ministarstvo zdravlja kao odgovorno tijelo za zdravlje životinja u 

Republici Italiji, a sprovodi IZSVe Legrano Padova. Osim razgovora i razmjene iskustava, učesnici ovog 

studijskog putovanja su bili u prilici da prisustvuju i praktičnoj prezentaciji aktivnosti u domenu 

planiranja i obavljanja manuelne distribucije oralne vakcine protiv bjesnila, geo-pozicioniranja mamak 

vakcina pomoću GPS uređaja, praćenja efikasnosti vakcine i konzumiranja od strane ciljne populacije.  

Prezentacija Programa kontrole, praćenja i iskorjenjivanja bjesnila u BiH za period 2011.-2015. ocijenjena 

je od talijanskih kolega iz IZSVe kao iznimno uspješna i istaknuto je da je strateški pristup koji je provela 

BiH i potignuti rezultati u kratkom vremenu izvrstan pokazatelj da je Ured/Kancelarija za veterinarstvo 

primjenila najbolja iskustva zemalja Europske unije.  

OBUKE ZA 

KORISNIKE 

PROJEKTA   

Regionalni okrugli sto: Jahorina, decembar 2016. 

  Obuka za stočare: Tomislavgrad, novembar 2016.  

Obuka za stočare: Vlašić, decembar 2016. 

Obuka “Jedno zdravlje”: Mostar, novembar 2016. 

 
 
 
Obuka za 
stočare: Brčko 
distrikt, 
novembar 
2016. 

Preliminarni plan obuka je, u suradnji sa Uredom/Kancelarijom za veterinarstvo kao i sa drugim 

korisnicima projekta, razvijen i predstavljen tokom pripremne faze projekta. Ovaj plan je obuhvatio sve 

identificirane zainteresirane grupe sa ciljem da se unaprijedi znanje o kontroli, nadzoru i iskorjenjivanju 

bjesnila i bruceloze u BiH. 

Uz učešće stručnjaka iz Ureda/Kancelarije za veterinarstvo, održan je niz obuka za veterinare i poljop-

rivrednike u pogledu bruceloze kao i obuke za lovce i lovočuvare u pogledu bjesnila za vrijeme trajanja 

projekta. Da bi se došlo do što šireg kruga zainteresiranih, obuke su se organizirale sa manjim grupama 

na lokalnoj razini u BiH. Učesnici ovih obuka, njih preko osam stotina u cijeloj BiH, imali su priliku da od 

stručnjaka iz Ureda/Kancelarije za veterinarstvo, stručnjaka iz projektnog tima ali i gostujućih predavača 

dobiju potrebne informacije o trenutnoj situaciji u zemlji i stanju bolesti, upoznaju se sa svojom ulogom i 

obavezama koje imaju kao veterinari, lovci, uzgajivači i proizvođači te da se informišu o najboljim regional-

nim i europskim praksama koji se odnose na kontrolu i nadzor obje bolesti. 

Projektni tim je uz održavanje ovih obuka, poduzeo i čitav niz aktivnosti sa predstavnicima lokalnih medi-

ja kako bi o obukama, ciljevima i rezultatima projekta upoznao širu bh. javnosti. Kako se obuke odnose 

na bolesti koje su zoonoze – bolesti zajedničke životinjama i ljudima, uloga medija u širenju pravovreme-

nih informacija je od velike važnosti za uspjeh obuka ali i samog projekta. Brojni objavljeni prilozi u medi-

jima govore o poduzimanju aktivnosti kako bi se osigurala visoka razina zaštite zdravlje ljudi i životinja u 

BiH ali i podigla svijest o prednostima tehničke i financijske podrške koju EU pruža veterinarskom 

sektoru u BiH u pripremi za članstvo u EU.  

Obuka za veterinare: Fojnica, juni 2016. 

T5 - Kontrola, monitoring i iskorjenjivanje bjesnila u divljih životinja (septembar - oktobar 
2015.)  

   

Realizirana je serija edukativnih seminara za lovce, lovočuvare i ostale nadležne organe koji se bave 

lovstvom u BiH. Glavna tema ovih obuka bila je kontrola i iskorjenjivanje bjesnila među divljim 

životinjama koji su najčešći prenosnici ove opasne bolesti zajedničke ljudima i životinjama. Osim 

upoznavanja sa programom kontrole bjesnila, cilj edukativnih seminara bilo je i uspostavljanje jače 

suradnje između veterinarske službe i lovačkih udruženja u vezi praćenja drugih bolesti divljih životinja, o 

lovnom turizmu kroz podršku za izvoz trofeja, kao i redovne razmjene informacija i edukacije. 

  

Okrugli sto o kontroli bruceloze u BiH (novembar 2015.)  

Okrugli sto na temu ―Postojeća i buduća strategija kontrole bruceloze u BiH‖ održan je 11.11.2015. U 

radu Okruglog stola sudjelovali su predstavnici ključnih interesnih strana u sistemu kontrole bruceloze u 

BiH uz podršku priznatih međunarodnih stručnjaka za brucelozu dr Jose Maria Blasca i dr Tonija 

Kirandjiskog. Dr Blasco držao je prezentaciju pod naslovom ―Strategije za iskorjenjivanje bruceloze malih 

preživara‖ a dr Kirandjiski je održao prezentaciju pod naslovom ―Sadašnja i buduća strategija kontrole 

bruceloze‖. Nakon provedene diskusije, sudionici okruglog stola usaglasili su i dali preporuke koje se 

odnose na nastavak provođenja vakcinacije malih preživara protiv bruceloze u BiH i u sljedećem 

višegodišnjem razdoblju, sistem označavanja i registracije životinja i uspostavljanje baze označavanja, te o 

potrebi kontinuirane edukacije svih učesnika u području kontrole zdravlja životinja.  

 

T2 i T6  - Obuka za veterinarske službenike i veterinarske inspektore (april 2016.) 

Obuka je pružila efikasan pregled principa veterinarske epidemiologije, alata i metodologija koje su 

potrebne u implementaciji programa kontrole bolesti životinja i drugih aktivnosti u kontroli bolesti 

životinja te strategija iskorjenjivanja koje su od interesa za veterinarske službenike i veterinarske 

inspektore, kao i za predstavnike nadležnih vlasti u ovoj oblasti. Projektni tim je predvidio prilagođenu 

obuku koja nije ograničena samo na bjesnilo i brucelozu, već je bila dovoljno široka da unaprijedi 

sposobnosti aktera da se efektivno nose sa čitavim nizom ozbiljnih bolesti životinja, planiraju mjere 

njihove kontrole, prioritiziraju i planiraju potrebna finansijska sredstva za uspješnu implementaciju. 

Jačanje kapaciteta službe za veterinarsku inspekciju je jedna od ključnih komponenti u okviru dobrog 

učinka u kontroli životinjskih bolesti. 

T3 - Obuka za veterinarske organizacije (juni 2016.) 

Obuke za veterinare koji neposredno sudjeluju u provođenju mjera na životinjama te su na prvoj liniji 

prepoznavanja znakova bolesti i aktivnosti na njihovom suzbijanju, održane su na pet lokacija širom BiH. 

Na ovim obukama veterinarima je predstavljen  efikasan pregled veterinarskih epidemioloških principa  za 

bjesnilo i brucelozu, kao i alata i metodologije potrebne u realizaciji programa  za sveukupnu kontrolu 

bolesti životinja i  strategije iskorjenjivanja koje se primjenjuju u zemlji. Prezentirani su dosadašnji re-

zultati njihovog rada i date smjernice o budućim aktivnostima.  

 

T4 - Specifična obuka za stočare i male proizvođače mlijeka u BiH (novembar 2016.)  

Obuka o stanju bruceloze u zemlji, mjerama biosigurnosti na farmama i proizvodnji zrelog sira za vlastitu 

i tržišnu potrošnju, održana je na pet lokacija u zemlji sa ciljem da pruži podršku akterima uključenim u 

stočarstvo i malim proizvođačima mlijeka u provođenju njihovih aktivnosti, kroz efikasnu implementaciju 

prevencije bruceloze i programa kontrole. Poboljšanje sigurnosti proizvoda od svježeg mlijeka, 

proizvedenih za vlastitu ili tržišnu potrošnju, je tema o kojoj je govorio gost predavač prof. dr. sc. Samir 

Kalit (Agronomski fakultet Zagreb) i  ponudio efikasan pregled teorije i prakse proizvodnje sira od sirovog 

mlijeka i obrade ovčijeg i kozijeg mlijeka za proizvodnju sira sa 60 dana sazrijevanja. On je i autor brošure 

„Proizvodnja ovčijeg i kozijeg sira od svježeg mlijeka― koju je projekat štampao i distribuirao učesnicima.  

 

T1 - One Health/Jedno zdravlje, obuka  za veterinare i nadležne institucije u području ja-

vnog zdravlja (novembar 2016.)  

“Inicijativa Jedno zdravlje‖ (One Health Initiative) predstavlja nezavisnu inicijativu za multidisciplinarni 

pristup rješavanju globalnih izazova očuvanju zdravlja i životne sredine. Glavni cilj ove obuke je bio da se 

pod okriljem ―One Health‖ inicijative izvrši povezivanje veterinarskih i nadležnih organa humane medicine 

u zemlji, kao i ažuriranje znanja o "One Health" pristupu, razmjena podataka i obavještavanje između ve -

terinarskih i nadležnih organa u humanoj medicine po pitanju pojave bolesti. Gost predavač, dr Dejan 

Krnjaić, je predstavio koncept ―One Health‖-a koji je prvo postao pristup, a onda i pokret, sa ciljem da se 

poboljša zdravlje i dobrobit kroz prevenciju rizika i smanjenje efekata krize koja se javlja pri susretu ljudi, 

životinja i njihovih različitih okruženja. Takođe, dr. Krnjaić je govorio o rizicima zaraze zoonozama putem 

kućnih ljubimaca. Predstavnici javnog zdravstva su ukratko dali informacije o bjesnilu i brucelozi sa tačke 

gledišta njihove odgovornosti. Smanjenje pojave bolesti kod ljudi u korelaciji sa smanjenom pojavom 

bruceloze u životinjskoj populaciji (goveda i malih preživara) prikazana su od strane stručnjaka iz javnog 

zdravstva, te su o tome razgovarali sa sudionicima. 

Regionalni okrugli sto “Kontrola bjesnila i bruceloze i epidemiološka situacija u regionu  

(decembar 2016.)   

Okrugli sto je učesnicima pružio ažurirane informacije o mjerama poduzetim kako u regiji, tako i u EU, 

kako bi se pokušalo kontrolirati i iskorjeniti bjesnilo, bruceloza i druge prekogranične bolesti životinja koje 

su od regionalnog značaja.  Po održanim prezentacijama i provedenoj diskusiji sudionika, zaključeno je da 

većina zemalja bilježi pozitivne trendove u kontroli bolesti životinja ali i da postoji još uvijek značajna po-

treba za nastavkom rada, harmoniziranog razvoja i saradnje zemalja regiona, osobito po pitanju unosa i 

širenja emergentnih bolesti, tj. bolesti koje se pojavljuju po prvi puta na nekom području, odnosno u no-

vom domaćinu, značajno se šire na nova područja ili čija se incidencija naglo povećava. Pojava bolesti kvr-

gave kože, bolest plavog jezika, visoko patogena influenca ptica su najznačajnije emergentne bolesti sa 

kojima se regija susrela u skorijem razdoblju 2016. godine. Učesnici regionalnog okruglog stola usaglasili 

su se oko  preporuka koje se, između ostalog, odnose i na neophodnost regionalne suradnje nadležnih 

tijela po pitanju razmjene iskustva i izvještavanja o kretanju bolesti, primijenjenim metodama kontrole i 

ostvarenim rezultatima.   

 

T7 - Obuka za veterinarske institute i osoblje laboratorija o testiranju bruceloze (februar 

2017.) 

Obuka je izvršena u dvije dijagnostičke laboratorije koje su uključene u program nadzora i praćenja—

Veterinarski institut ―Dr Vaso Butozan‖, Banja Luka i Veterinarski fakultet Sarajevo. Provedena je 

procjena dijagnostičkih metoda za utvrđivanje bruceloze kod malih preživara, planiranje 

potrebnih  dijagnostičkih reagensa za nadzor, postvakcinalno praćenje i kontrola programa vakcinacije 

protiv bruceloze. Pripremljen je i protokol za laboratorijsko testiranje u skladu sa predviđenim programom 

kontrole, epidemiološkom situacijom u BiH uzimajući u obzir važeći program vakcinacije. 

 

T8 - Obuka za veterinarske institute i osoblje laboratorija o testiranju bjesnila (februar 

2017.) 

Obuka je izvršena u dijagnostičim laboratorijama koje su uključene u dijagnostiku bjesnila, nadzor, 

postvakcinalno praćenje i program kontrole bjesnila - Veterinarski institut ―Dr Vaso Butozan‖, Banja Luka 

i Veterinarski fakultet Sarajevo. Obavljena je obuka o metodama dijagnostike bjesnila i planiranje 

potrebnih dijagnostičkih reagensa za nadzor, postvakcinalno praćenje i kontrolu programa oralne 

vakcinacije. Također, obuka je obuhvatila i upoznavanje sa modernim laboratorijskim metodama 

dijagnostike bjesnila te metodama postvakcinalnog praćenja.  

  Žaklin Acinger Rogić, dr.vet.med.  

Viši veterinarski inspektor za zdravlje životinja, veterinarske organizacije i 
kontrolna tijela, Ministarstvo poljoprivrede Reublike Hrvatske - Uprava za 
veterinarstvo i sigurnost hrane 
 
Učestvovala kao gost predavač na obuci za veterinarske službenike i 
veterinarske inspektore  i održala prezentacije "Programiranje financijskih 
i drugih resursa u kontroli zdravlja životinja - određivanje prioriteta"  i 
"Provođenje inspekcijskog nadzora u oblasti kontrole zdravlja životinja - 
identifikacija kritičnih tačaka i moguća poboljšanja"  

  

José María Blasco, dr.vet.med. 

Univerzitetski profesor u mirovini 
Istraživač u Centro de Investigación y Tecnología Agroalimentaria de 
Aragón, Španjolska  

Učestvovao na okruglom stolu ―Postojeća i buduća strategija kontrole 
bruceloze u BiH‖ i održao prezentaciju ―Strategije za iskorjenjivanje 
bruceloze malih preživara‖  

 prof. dr. sc. Samir Kalit 

Redovni profesor, Agronomski fakultet Sveučilišta u Zagrebu  
 
Učestvovao kao gost predavač na obuci za stočare i male proizvođače 
mlijeka. Profesor Kalit je i autor priručnika ―Proizvodnja ovčjih i kozjih 
sireva produženog trajanja zrenja (60 dana) od sirovog mlijeka – teorija i 
praksa‖ u izdanju projekta a koji je namijenjen proizvođačima – 
učesnicima ove obuke. 

 Toni Kirandjiski, dr.vet.med.  

Samostalni konsultant  
Projekat PAZA II, Albanija 
 

Održao je prezentaciju “Sadašnja i buduća strategija kontrole bruceloze” 

na okruglom stolu ―Postojeća i buduća strategija kontrole bruceloze u 

BiH‖, te učestvovao kao specijalist za laboratorijsku dijagnostiku. 

 Žaklin Acinger Rogić, dr.vet.med.  

Viši veterinarski inspektor za zdravlje životinja, veterinarske organizacije i 
kontrolna tijela, Ministarstvo poljoprivrede Reublike Hrvatske - Uprava za 
veterinarstvo i sigurnost hrane 
 
Učestvovala kao gost predavač na obuci za veterinarske službenike i 
veterinarske inspektore  i održala prezentacije "Programiranje financijskih 
i drugih resursa u kontroli zdravlja životinja - određivanje prioriteta"  i 
"Provođenje inspekcijskog nadzora u oblasti kontrole zdravlja životinja - 
identifikacija kritičnih tačaka i moguća poboljšanja"  

  

José María Blasco, dr.vet.med. 

Univerzitetski profesor u mirovini 
Istraživač u Centro de Investigación y Tecnología Agroalimentaria de 
Aragón, Španjolska  

Učestvovao na okruglom stolu ―Postojeća i buduća strategija kontrole 
bruceloze u BiH‖ i održao prezentaciju ―Strategije za iskorjenjivanje 
bruceloze malih preživara‖  

 prof. dr. sc. Samir Kalit 

Redovni profesor, Agronomski fakultet Sveučilišta u Zagrebu  
 
Učestvovao kao gost predavač na obuci za stočare i male proizvođače 
mlijeka. Profesor Kalit je i autor priručnika ―Proizvodnja ovčjih i kozjih 
sireva produženog trajanja zrenja (60 dana) od sirovog mlijeka – teorija i 
praksa‖ u izdanju projekta a koji je namijenjen proizvođačima – 
učesnicima ove obuke. 

 Toni Kirandjiski, dr.vet.med.  

Samostalni konsultant  
Projekat PAZA II, Albanija 
 

Održao je prezentaciju “Sadašnja i buduća strategija kontrole bruceloze” 

na okruglom stolu ―Postojeća i buduća strategija kontrole bruceloze u 

BiH‖, te učestvovao kao specijalist za laboratorijsku dijagnostiku. 

  Dejan Krnjaić, dr.vet.med. 

Vanredni profesor, Katedra za mikrobiologiju, Fakultet veterinarske 
medicine, Beograd 
 
Učestvovao kao gost predavač i održao prezentacije “One Health pristup – 

koncept  21 vijeka” i ―Kućni ljubimci kao mogući izvor zaraze kod ljudi“ na 

obuci ―One Health‖. 

 Siniša Mandek, dr.vet.med. 

Šef Odjela za organizaciju veterinarske djelatnosti, označavanje životinja i 
CVIS 
Uprava za sigurnost hrane, Ministarstvo poljoprivrede Republike Hrvatske  
 
Učestovao kao gost predavač na obuci za veterinarske službenike i 
veterinarske inspektore te održao prezentacije "Označavanje i registracija 
životinja - Uspostavljanje i održavanje operativne baze podataka,naučene 
lekcije" i "Veterinarska provjera holdinga - koristan alat za usaglašavanje i 
kontrolu trenutnog statusa o holdingu sa relevantnim podacima u bazi 
podataka"  
  

 Vesna Milićević, dr.vet.med. 

Šef Odjeljenja za virusologiju, Naučni institut za veterinarstvo Republike 
Srbije  

 
Učestvovala kao specijalist za laboratorijsku dijagnostiku bjesnila na 

obuci za laboratorijsko osoblje.  

 Ivica Sučec, dr.vet.med. 

Ministarstvo poljoprivrede Reublike Hrvatske - Uprava za veterinarstvo i 
sigurnost hrane 
 
Učestvovao kao gost predavač na obuci za lovce i lovočuvare u području 
kontrole bjesnila kod divljih životinja.  

  Prof. Dr. Yolanda Maria Vaz 

Vanredni profesor na Univerzitetu u Lisabonu – Fakultet veterinarske med-
icine  
Načelnica odjeljenja za zaštitu životinja, Generalni direktorat za hranu i 
veterinarstvo Portugala 
 
Za vrijeme svoje prve misije u julu 2016. dr Yolanda Vaz je revidirala 

nacrt Višegodišnjeg programa kontrole i iskorjenjivanja bruceloze 2017. -

2021. i njezine vrijedne preporuke su uključene u konačnu verziju. 

Svojim djelovanjem za vrijeme druge misije u februaru 2017. dala je svoj 

stručni doprinos daljnjoj planiranoj analizi i aktivnostima u vezi s 

kontrolom bruceloze i programa iskorjenjivanja u BiH.  

Uzimanje uzoraka za postvakcinalni monitoring na brucelozu, pašnjak Lokvari, Manjača 

PROJEKAT U 
MEDIJIMA  

Komunikacijska strategija implementirana u okviru 

projekta je započela definicijom logotipa - simbola 

projekta čiji elementi su korišteni za izradu 

promotivnih i informativnih materijala. Javnost i 

partneri su o napretku projekta obavještavani 

putem bosankohercegovačkih medija i zvaničnih 

web stranica Ureda/Kancelarije za veterinarstvo 

(www.vet.gov.ba) i Delegacije Europske unije u BiH 

(www.europa.ba).  

Terenske posjete, obuke za korisnike i druge 

aktivnosti projektnog tima su bile prilike za susrete 

sa predstavnicima lokalnih medija, razgovor sa 

projektnim i gostujućim stručnjacima ali i za 

prikupljanje važnih informacija za projektni tim o 

tome koliko je domaća javnost informirana o 

pojedinim bolestima životinja, uticaju na zdravlje 

ljudi i o svjesnost o koristi tehničke i financijske po-

drške Europske unije veterinarskom sektoru u BiH 

u pripremama zemlje za članstvo u EU.  

Projekat je izradio informativne materijale za 

novinare (informativne listove) o odabranim temama 

kao i promotivne materijale za obezbjeđivanje 

vidljivosti projekta.  

Projektni poster  

materijali za 

novinare  

Informativni materijali za 
novinare  

PROMOTIVNI 
MATERIJALI ZA 

UĈESNIKE 
OBUKA I 

NOVINARE  

Za svaku projektnu aktivnost izrađeni su 
i distribuirani promotivni materijali za 
prisutne učesnike i  predstavnike medija. 
Materijali su odabrani u skladu sa  
svakodnevnim aktivnostima i potrebama 
učesnika, a na njima se nalaze elementi 
vidljivosti projekta i Europske unije.  

INFORMATIVNI 

MATERIJALI ZA 
KORISNIKE 

Letak 
―Identifikacija i 
registracija živo-
tinja u BiH‖  na-
mijenjen je 
stočarima. 
Štampan je u 
tiražu od 
100.000 kopija, 
(ćirilica i latini-
ca) 

Letak ―Kontrola 
bruceloze u BiH‖ 
namijenjen je 
stočarima. 
Štampan je u 
tiražu od 
100.000 kopija 
(ćirilica i latini-
ca) 

Priručnik o 
proizvodnji sira od 
sirovog mlijeka  
namijenjen je učes-
nicima obuka za 
stočare i male 
proizvođače mlijeka. 
Štampan je u tiražu 
od  1000 kopija 
(ćirilica i latinica) a 
dostupan je i na 
www.europa.ba  

Naljepnica je 
namijenjena 
stočarima kao 
trajni podsjetnik 
na nužnost 
sudjelovanja u 
borbi protiv 
bruceloze. 
Štampana je u 
tiražu od 2000 
komada.  

Claudio Bompard  
direktor projekta 

Luigi Pisanello  
menadžer projekta 

Katarina Tošić, dr.vet.med. 
ekspertica za bjesnilo 

    Sanja Šeparović, dr.vet.med.        
voditeljica projektnog tima, 

ekspertica za brucelozu 

Aida Prljača, ekspertica za 
odnose s javnošću 

Meliha Krupić, projektna 
asistentica 

Ana Vukotić 
menadžer projekta  

Dijagnostički laboratorij, Veterinarski institurt “Dr Vaso Butozan” Banja Luka  

Realizacija ovog projekta bi bila nemoguća da širom Bosne i Hercegovine nismo upoznali divne 
ljude koji su nam pomogli. Iz njihovog rada smo naučili više nego iz knjiga, njihova ljubav prema 
životinjama nam je bila putokaz i potvrda da sve ovo vrijedi.  

 
HVALA 

 
 

Delegaciji Europske unije u BiH 
Ministarstvu vanjske trgovine i ekonomskih odnosa BiH  

Uredu/Kancelariji za veterinarstvo BiH  
Ministarstvu poljoprivrede, vodoprivrede i šumarstva FBiH 
Ministarstvu poljoprivrede, šumarstva i vodoprivrede RS 

Odjeljenju za poljoprivredu, šumarstvo i vodoprivredu Vlade Brčko distrikta BiH 
Federalnoj upravi za inspekcijske poslove, veterinarskom inspektoratu 

Republičkoj upravi za inspekcijske poslove, veterinarskoj inspekciji 
Inspektoratu Brčko distrikta BiH 

Veterinarskom fakultetu Univerziteta Sarajevo 
Veterinarskom institutu “Dr Vaso Butozan” Banja Luka 

Veterinarskom zavodu Mostar 
 

 

UZ POSEBNU 
ZAHVALNOST  

 
veterinarskim organizacijama u Bosni i Hercegovini, lovačkim udruženjima i lovoovlaštenicima i 

poljoprivrednim proizvođačima širom Bosne i Hercegovine bez čijeg aktivnog učešća u aktivnostim 
ovog projekta, ne bi bilo moguće postići dobre rezultate. 

